
(Rizoluzzjonijiet, rakkomandazzjonijiet u opinjonijiet)

RAKKOMANDAZZJONIJIET

IL-KUNSILL

RAKKOMANDAZZJONI TAL-KUNSILL
tas-6 ta’ Marzu 2018
dwar pjan direzzjonali ghall-implimentazzjoni tal-PESCO

(2018/C 88/01)

IL-KUNSILL TAL-UNJONI EWROPEA,
Wara li kkunsidra t-Trattat dwar 1-Unjoni Ewropea, b’mod partikolari l-Artikolu 46(6),

Wara li kkunsidra I-Protokoll Nru 10 dwar il-kooperazzjoni strutturata permanenti stabbilita bl-Artikolu 42 tat-Trattat
dwar l-Unjoni Ewropea mehmuz mat-Trattat dwar [-Unjoni Ewropea u mat-Trattat dwar il-Funzjonament tal-Unjoni
Ewropea,

Wara li kkunsidra d-Decizjoni tal-Kunsill (PESK) 2017/2315 tal-11 ta’ Dicembru 2017 li tistabbilixxi kooperazzjoni
strutturata permanenti (PESCO) u li tiddetermina l-lista ta’ Stati Membri partecipanti ('),

Wara li kkunsidra I-proposta mir-Repubblika Federali tal-Germanja, ir-Renju ta’ Spanja, ir-Repubblika Franciza
u r-Repubblika Taljana.

Billi:

(1) H-Kunsill Ewropew ta’ Gunju 2017 qabel dwar il-htiega li tigi varata kooperazzjoni strutturata permanenti
(PESCO) inkluziva u ambizzjuza, ghat-tishih tas-sigurta u d-difiza tal-Ewropa biex tikkontribwixxi halli jigi sodis-
fatt il-livell ta’ ambizzjoni tal-Unjoni kif derivat mill-Istrategija Globali tal-UE u kif definit fil-konkluzjonijiet
tal-Kunsill tal-14 ta’ Novembru 2016 dwar l-implimentazzjoni tal-Istrategija Globali tal-UE fil-qasam tas-Sigurta
u d-Difiza. Huwa nnota li din il-hidma ghandha tkun konsistenti mal-ippjanar u l-impenji fid-difiza nazzjonali
tal-Istati Membri magbula fi hdan in-NATO u n-NU mill-Istati Membri kkoncernati.

(2) Fit-13 ta’ Novembru 2017, il-Kunsill u r-Rapprezentant Gholi tal-Unjoni ghall-Affarijiet Barranin u I-Politika ta’
Sigurta. (ir-Rapprezentant Gholi) r¢evew notifika kongunta skont 1-Artikolu 46(1) tat-Trattat dwar I-Unjoni Ewro-
pea (TUE) minn 23 Stat Membru, u fis-7 ta’ Dicembru 2017 minn zewg Stati Membri ohra.

(3) Id-Decizjoni (PESK) 2017/2315 stabbilixxiet il-PESCO u pprevediet li 1-governanza tal-PESCO tigi organizzata
fil-livell tal-Kunsill u fil-qafas ta’ progetti implimentati minn gruppi ta’ dawk l-Istati Membri partecipanti li qablu
bejniethom biex iwettqu tali progetti.

(4)  Fil-11 ta’ Dicembru 2017, l-Istati Membri li jippartecipaw fil-PESCO adottaw ukoll Dikjarazzjoni li tesprimi
l-intenzjoni taghhom li jhejju, fraggruppamenti differenti, l-ewwel progetti kollaborattivi tal-PESCO kif indikat
fl-Anness ghad-Dikjarazzjoni.

(5) Fl-14 ta’ Dicembru 2017, il-Kunsill Ewropew laga’ b'mod pozittiv l-istabbiliment ta’ PESCO ambizzjuza u inklu-
ziva u enfasizza l-importanza li l-ewwel grupp ta’ progetti jigi implimentat malajr u stieden lill-Istati Membri par-
tecipanti biex iwettqu I-pjanijiet ta’ implimentazzjoni nazzjonali taghhom.

(6)  Fis-6 ta’ Marzu 2018, il-Kunsill adotta d-Decizjoni PESK 2018/340 () li tistabbilixxi I-lista ta’ progetti li ghandhom
jigu zviluppati taht il-PESCO.

() GUL331.14.12.2017, p. 57.
() GUL 65, 8.3.2018, p. 24.

(7)  L-Artikolu 4(2)(a) tad-Decizjoni (PESK) 20172315 jikkonferma li 1-Kunsill, konformement mal-Artikolu 46(6)
tat-TUE, jista’ jadotta decizjonijiet jew rakkomandazzjonijiet li jipprovdu direzzjoni u gwida strategika ghall-
PESCO.

(8)  Ghalhekk jenhtieg li 1-Kunsill jadotta rakkomandazzjoni li tipprovdi tali direzzjoni u gwida strategika ghall-impli-
mentazzjoni tal-PESCO,

ADOTTA DIN IR-RAKKOMANDAZZJONI:

[. OBJETTIVI U KAMP TA” APPLIKAZZJONI

1. L-objettiv ta’ din ir-rakkomandazzjoni huwa li tipprovdi direzzjoni u gwida strategika ghall-implimentazzjoni
tal-PESCO, sabiex tigi strutturata I-hidma ulterjuri mehtiega dwar il-processi u l-governanza, inkluz fir-rigward
tal-progetti, bil-hsieb li I-Istati Membri partecipanti jwettqu l-impenji aktar vinkolanti li hadu fil-konfront ta’ xulxin,
kif indikat fl-Anness ghad-Decizjoni (PESK) 2017/2315.

II. IMPLIMENTAZZJONI
Iffissar tas-sekwenza tal-issodisfar tal-impenji u l-ispecifikazzjoni ta’ objettivi aktar precizi

2. L-Artikolu 4(2)(b) tad-Decizjoni (PESK) 2017/2315 jipprevedi li I-Kunsill ghandu jadotta decizjonijiet u rakkoman-
dazzjonijiet li jiffissaw is-sekwenza tal-issodisfar tal-impenji l-aktar vinkolanti indikati fl-Anness ghal dik
id-Decizjoni matul iz-zewg fazijiet inizjali konsekuttivi (is-snin 2018-2020 u 2021-2025) u li jispecifikaw fil-bidu
ta’ kull fazi l-objettivi aktar precizi ghall-issodisfar tal-impenji aktar vinkolanti.

3. Huwa ghalhekk xieraq li I-Kunsill jadotta rakkomandazzjoni sa Gunju 2018 dwar l-iffissar tas-sekwenza tal-issodis-
far tal-impenji ghall-fazijiet 2018-2020 u 2021-2025 u li tispecifika objettivi aktar precizi, inkluz l-impenji li
ghandhom jigu sodisfatti qabel 1-2020. Din ir-rakkomandazzjoni ghandha tiddefinixxi wkoll indikaturi komunement
magbula biex jassistu lill-Istati Membri partecipanti fl-issodisfar tal-impenji u fil-valutazzjoni tal-progress f'dak
ir-rigward.

4. Is-segretarjat tal-PESCO, ipprovdut b'mod kongunt mis-Servizz Ewropew ghall-Azzjoni Esterna, inkluz l-Istat Mag-
gur tal-Unjoni Ewropea (EUMS), u lAgenzija Ewropea ghad-Difiza, kif stabbilit fl-Artikolu 7 tad-Decizjoni (PESK)
2017/2315, huwa mistieden jipprovdi feedback inizjali sal-ahhar ta’ Marzu 2018 fir-rigward tat-tip, il-granularita
u l-istruttura tal-informazzjoni pprovduta fil-pjanijiet ta’ implimentazzjoni nazzjonali kkomunikati fDicembru
2017 mill-Istati Membri partecipanti, fid-dawl tal-issodisfar tal-impenji taghhom. Dan il-feedback ghandu jghin biex
jipprovdi informazzjoni ghall-izvilupp tar-rakkomandazzjoni dwar l-iffissar tas-sekwenza, li ghandha tigi adottata
mill-Kunsill fkonformita mal-Artikolu 4(2)(b) tad-Decizjoni (PESK) 2017/2315. Is-segretarjat tal-PESCO jista’ wkoll
jappogga individwalment kull Stat Membru partecipanti, fuq talba taghhom, biex itejjeb il-kwalita tal-pjanijiet ta’
implimentazzjoni nazzjonali taghhom.

5. Wara l-adozzjoni tar-rakkomandazzjoni dwar l-iffissar tas-sekwenza, l-Istati Membri partecipanti ghandhom jirrieza-
minaw u jaggornaw kif xieraq il-pjanijiet ta’ implimentazzjoni nazzjonali taghhom skont dan, u jikkomunikawhom
lis-segretarjat tal-PESCO sal-10 ta’ Jannar 2019, skont l-Artikolu 3(2) tad-Decizjoni (PESK) 2017/2315. Mill-2020,
dawn il-pjanijiet ghandhom jigu pprezentati kull sena lis-segretarjat tal-PESCO sal-10 ta’ Jannar, b’kont mehud
tar-riezami tal-PESCO min-naha tal-Kunsill — abbazi tar-rapport annwali precedenti tar-Rapprezentant Gholi
msemmi fl-Artikolu 6 tad-Decizjoni (PESK) 2017/2315, il-Pjan ta’ Zvilupp tal-Kapacitajiet u r-rakkomandazzjonijiet
tar-rapport biennali tal-CARD.

6. Fi tmiem l-ewwel fazi, fkonformita mal-Artikolu 4(2)(c) tad-Decizjoni (PESK) 2017/2315, il-Kunsill ser jaggorna,
u jsahhah jekk mehtieg, l-impenji aktar vinkolanti indikati fdik id-Decizjoni fid-dawl tal-kisbiet li jkunu saru per-
mezz tal-PESCO, sabiex jirriflettu l-kapacita u l-htigijiet operazzjonali tal-Unjoni u l-ambjent tas-sigurta kif jevolvi.
Tali decizjoni ser tkun ibbazata fuq process ta’ riezami strategiku li jivvaluta l-issodisfar tal-impenji tal-PESCO.

7. Fil-bidu tal-fazi li jmiss, il-Kunsill ghandu jadotta sett iehor ta’ objettivi aktar precizi ghall-fazi 2021-2025, bkont
mehud tal-Artikolu 4(2)(c) tad-Decizjoni (PESK) 2017/2315.

Lista ta’ progetti li ghandhom jigu zviluppati taht il-PESCO

8. Wara l-adozzjoni ta’ Decizjoni mill-Kunsill fis-6 ta’ Marzu 2018 i tistabbilixxi I-lista ta’ progetti li ghandhom jigu
zviluppati taht il-PESCO, I-Istati Membri partecipanti ghandhom jaghmlu sforzi sostanzjali biex jiddefinixxu objet-
tivi u kronologiji ghal kull progett.

9. I-Kunsill ghandu jaggorna din il-lista sa Novembru 2018 biex tinkludi s-sett ta’ progetti PESCO li jmiss, skont
il-pro¢edura stabbilita fl-Artikolu 5 tad-Decizjoni (PESK) 2017/2315.

10. Sussegwentement, bil-hsieb ta’ implimentazzjoni sostenibbli u effettiva tal-PESCO, din il-procedura biex jigu vvalu-
tati l-progetti l-godda pprezentati mill-Istati Membri partecipanti ghandha fil-principju titlesta kull sena fNovembru,
wara sejha ghal proposti ta’ progetti godda sal-bidu ta’ Mejju ta’ dik l-istess sena. Il-valutazzjoni tal-proposti ta’
progetti PESCO mis-segretarjat tal-PESCO ghandha ssegwi kriterji trasparenti li jkopru kemm il-perspettiva tal-kapa-
cita kif ukoll il-lat operazzjonali, u li ghandhom jigu Zviluppati ultejorment mal-Istati Membri partecipanti. Fkon-
formita mal-Artikolu 5 tad-Decizjoni (PESK) 2017/2315, il-Kumitat Militari tal-Unjoni Ewropea (EUMC) ser jip-
provdi parir militari dwar ir-rakkomandazzjoni tar-Rapprezentant Gholi rigward l-identifikazzjoni u l-evalwazzjoni
tal-progetti PESCO.

11. L-Istati Membri Partecipanti li jkollhom l-intenzjoni li jipproponu progett individwali ghandhom jinfurmaw lill-Istati
Membri partecipanti l-ohra fi zmien debitu qabel ma jipprezentaw il-proposti taghhom, sabiex jiksbu appogg u biex
ikollhom l-opportunita li jissichbu u jipprezentaw il-proposta b'mod kollettiv. Il-proposti dettaljati ta’ progetti
inkluz il-kronologiji ghall-implimentazzjoni taghhom ghandhom jigu pprezentati b’mod li s-segretarjat tal-PESCO
ikollu bizzejjed hin biex jivvalutahom bil-hsieb ta’ rakkomandazzjoni mir-Rapprezentant Gholi lill-Kunsill skont
l-Artikolu 5(1) tad-Decizjoni (PESK) 2017/2315. I-Kunsill jistieden lis-segretarjat tal-PESCO biex jizviluppa mudell
ghall-progetti i ghandhom jigu pprezentati u biex jappogga lill-Istati Membri partecipanti fid-distribuzzjoni
tal-proposti ta’ progetti PESCO individwali taghhom lill-Istati Membri l-ohra.

Sett komuni ta’ regoli ta’ governanza ghall-progetti

12. Is-sett komuni ta’ regoli ta’ governanza ghall-progetti skont l-Artikolu 4(2)(f) tad-Decizjoni (PESK) 2017/2315, li
|-Istati Membri partecipanti li jkunu qed jiehdu sehem fi progett individwali jistghu jadattaw skont kif necessarju
ghal dak il-progett, ghandu jigi adottat mill-Kunsill sa Gunju 2018. Ghandu jipprovdi qgafas li jizgura implimentaz-
zjoni koerenti u konsistenti tal-progetti PESCO u jinkludi modalitajiet biex il-Kunsill jigi informat regolarment dwar
l-izvilupp ta’ progetti individwali, skont I-Artikolu 5(2) tad-Decizjoni (PESK) 20172315, u biex jippermetti s-sorvel-
janza necessarja mill-Kunsill. Fdan ir-rigward, ir-rwoli u r-responsabbiltajiet tal-Istati Membri partecipanti, inkluz
inter alia ir-rwol tal-osservaturi jekk xieraq, kif ukoll tas-segretarjat tal-PESCO ghandhom jigu specifikati ulterjor-
ment. Dan il-qafas ghandu jipprovdi wkoll gwida generali lill-partecipanti fit-tfassil tal-arrangamenti xierqa ghall-
gestjoni ta’ kull progett, fkonformita mal-Artikolu 5(3) tad-Decizjoni (PESK) 2017/2315. Fdan il-kuntest, il-Kunsill
ser ukoll jerga’ lura sa Gunju 2018 ghall-kwsitjoni tal-funzjonijiet ta’ koordinament tal-Istati Membri partecipanti
fl-ambitu tal-progetti.

Kondizzjonijiet generali ghall-parte¢ipazzjoni eccezzjonali ta’ stati terzi fi progetti individwali

13. Skont I-Artikoli 4(2)(g) u 9(1) tad-Decizjoni (PESK) 2017/2315, il-Kunsill ser jadotta decizjoni li tistabbilixxi, fi
zmien debitu, il-kondizzjonijiet generali li skonthom Stati terzi jistghu eccezzjonalment ikunu mistiedna jipparteci-
paw fi progetti individwali; u ser jiddetermina skont 1-Artikolu 9(2) tad-Decizjoni (PESK) 2017/2315 jekk Stat terz
partikolari jissodisfax dawn il-kondizzjonijiet. Il-hidma biex jigu zviluppati dawn il-kondizzjonijiet generali ghandha
tibda hekk kif jigu stabbiliti, sa Gunju 2018, is-sett komuni ta’ regoli ta’ governanza ghall-progetti u l-iffissar
tas-sekwenza tal-issodisfar tal-impenji, u, soggett ghal valutazzjoni ulterjuri mill-Kunsill, fil-prin¢ipju ghandha tigi
adottata Decizjoni qabel tmiem 1-2018.

Rapport Annwali tar-RGH lill-Kunsill u mekkanizmu ta’ valutazzjoni

14. Skont l-Artikolu 6(3) tad-Decizjoni (PESK) 2017/2315, u abbazi ta’ pjanijiet ta’ implimentazzjoni nazzjonali aggor-
nati pprezentati mill-Istati Membri partec¢ipanti, ir-Rapprezentant Gholi ser tipprezenta rapport annwali lill-Kunsill
li jiddeskrivi l-istat ta’ implimentazzjoni tal-PESCO, u inkluz l-issodisfar, minn kull Stat Membru partecipanti,
tal-impenji tieghu, fkonformita mal-pjan ta’ implimentazzjoni nazzjonali tieghu. Dan ghandu jiffoka fuq l-azzjoni-
jiet konkreti u l-provvedimenti mehuda mill-Istati Membri partecipanti biex jissodisfaw l-impenji taghhom, inkluz
permezz ta’ progetti PESCO, u abbazi ta’ objettivi aktar precizi u s-sekwenza definita ghaz-zewg fazijiet inizjali kon-
sekuttivi. Fdan il-kuntest, is-segretarjat tal-PESCO huwa mistieden jipprovdi l-mudell aggornat ghall-pjanijiet ta’
implimentazzjoni nazzjonali.

L-Istati Membri partecipanti ghandhom jinkludu fil-pjanijiet ta’ implimentazzjoni nazzjonali taghhom informazzjoni
dwar l-azzjonijiet konkreti u l-provvedimenti mehuda biex jissodisfaw l-impenji taghhom, inkluz informazzjoni
dwar il-kontribuzzjonijiet ghall-progetti. Barra minn hekk, konsultazzjonijiet informali jistghu jghinu biex jiccaraw
l-informazzjoni pprovduta fihom.

15. Ir-Rapprezentant Gholi ghandha tipprezenta l-ewwel rapport annwali taghha fApril 2019 jew mill-anqas gabel il-
Kunsill Affarijiet Barranin rilevanti fl-ewwel semestru tas-sena sabiex jitqiesu l-pjanijiet ta’ implimentazzjoni nazzjo-
nali aggornati pprezentati mill-Istati Membri partecipanti sal-10 ta’ Jannar 2019. Mill-2020, ir-rapport annwali
ghandu jigi pprezentat fMarzu jew April, b’kont mehud tal-pjan ta’ implimentazzjoni nazzjonali rivedut u aggornat
ipprezentat fJannar tal-istess sena.

16. Abbazi tar-rapport ipprovdut mir-Rapprezentant Gholi, 'lEUMC ghandu jipprovdi parir militari u rakkomandazzjo-
nijiet lill-Kumitat Politiku u ta’ Sigurta biex dan ikun jista’ jhejji r-riezami tal-Kunsill dwar jekk 1-Istati Membri parte-
¢ipanti jkunux ghadhom jissodisfaw l-impenji l-aktar vinkolanti, sa Mejju ta’ kull sena. Fdan il-kuntest, il-Kunsill
ghandu jirriezamina wkoll il-progress li jkun sar fl-issodisfar tal-Livell ta” Ambizzjoni tal-Unjoni, biex b’hekk tissah-
hah il-kapacita tal-Unjoni li tagixxi bhala fornitur tas-sigurta u l-awtonomija strategika taghha, u tissahhah il-kapa-
¢ita taghha i tikkoopera mas-shab u li tipprotegi ¢-cittadini taghha.

Maghmul fi Brussell, is-6 ta’ Marzu 2018.
Ghall-Kunsill

II-President
F. MOGHERINI

